
debeas el lenearis. Secus non facturus. Datum Bude .... Marie Virginis. Anno
Domini Millesimo quingentesimo decimo sexto.

(Sigillum Regium appressum,)

Orig. carth. in Archivo Regni Croatiae. Priv. Nr. 125.

CLXXXIIL,
Anno 1517. Feria 2. post festum B. Valenlini, Budae.

Ludovicus II. Rex, ut inchoatae octavae, nullo brevium Bu-
dae celebrandorum judiciorum respectu habito, continuari
possint, permittit.

Commissio propria domini Regis.

Lodouicus, dei gracia Rex Hungarie et Bohemie &c. Magnifici, Egregij et
Nobiles, fideles nobis dilecti. Miseralis huc ad Maiestatem nostram hunc fidelem
nostrum Nobilem Paulum literatum de Neszpesa, nuncium et oratorem vestrum,
presencium exhibitorem ; cuius medio supplicaslis nobis, vt presentes octauas festi
Epiphaniarum Domini proxime preterili, que iam ad litteras et Mandatum Maie-
statis nostre inchoate essent, ad finem vsque eelebrari et Justiciam causantibus
quibusque administrari facere dignaremur. Qua quidem supplicacione vestra in-
tellecta et admissa, cupientesque iustis huinusmodi et honestis peticionibus vestris
annuere, commisimus hic et coram et eciam per literas nostras fidelibus nostris
Bano et Vicebanis ac Magistro prothonotario et Juralis assessoribus Sedis Judi-
ciarie istius Rcegni nosiri Sclauonie, vt non curalo eciam eo, si Judicia Breuia
in ‘proximo hic Bude celebrantur vel non, celebracionem octauarum ipsarum ad
finem vsque continuare et causantibus omnibus secundum deun Justiciam admini-
strare debeant et teneantur: parati enim sumus, vi diximus, vobis tanquam Bonis
fidelibus nostris in hijs, que iuste et honeste facere possumus, semper compla-
cere. Datum Bude feria secunda proxima post festum Beati Valentini Martiris.
Anmno Domini Millesimo Quingentesimo decimo septimo.

A tergo:

Magnificis, Egregijs et Nobilibus Vniuersitati Nobilium et Regnicolarum
Regni nostri Sclauonie, Fidelibus nobis dilectis.

(Sigillum Regium appressum.)

